Հոկտեմբերի ֆլեշմոբին առաջադրված խնդիրների լուծումներ
Առաջին մակարդակ

1. Սովորողները նկարում էին Աթաբեկ Խնկոյանի հեքիաթները՝ «Ագռավն ու աղվեսը», «Ճպուռն ու մրջյունը», «Մկների ժողովը» և «Փեսացու մուկը»: Դասարանում 22 սովորող կար: Նրանց կեսը նկարում էր «Ագռավն ու աղվեսը»,մյուս կեսից հինգը՝ «Ճպուռն ու մրջյունը», իսկ մնացածի կեսը՝ «Մկների ժողովը»: Քանի՞ հոգի էր նկարում «Փեսացու մուկը»: 

Խնդիրը հաականալու և լուծելու համար սովորողները Paint ծրագրով կնկարեն հեքիաթերը. ամեն հեքիաթից կընտրենք մի նկար և առանձին քննարկելով խնդրի բոլոր պայմանները, հենց նկարի վրա կստանանք թվերը: 
Պայման 1-ին՝ դասարանում 22 սովորող կար: Նրանց կեսը նկարում էր «Ագռավն ու աղվեսը», կնշենք՝ ինչ էր նշանակում կես, եթե դասարանում կար 22 սովորող , կստանանք 22-ի կեսը՝ 11, այսինքն 11 սովորող նկարել էր «Ագռավն ու աղվեսը», այս հեքիաթի համար ընտրված նկարի վրա կգրենք 11:
Պայման 2-րդ՝ մյուս կեսից հինգը՝ «Ճպուռն ու մրջյունը», 22-ի մյուս կեսը մնացած 11  սովորողներն են, նրանցից հինգը նկարել են  «Ճպուռն ու մրջյունը», այս հեքիաթի նկարի վրա կգրենք 5: 
Պայման 3-րդ՝ իսկ մնացածի կեսը՝ «Մկների ժողովը», հիմա հասկանանք ո՞րն է մնացածը, եթե նայենք նախորդ երկու նկարին, կտեսնենք մեր ստացած 11 և 5 թվերը, 22-ից կհանենք այդ թվերը՝ 22-11-5=6, այսինքն մնաց վեց սովորող, վեց սովորողների կեսը  ստացվում է 3 ( 6:2): 
Եթե երեք սովորող նկարում է «Մկների ժողովը», ապա մնում է 3 սովորող, ստացվում է, որ վերջին՝ «Փեսացու մուկը» հեքիաթը, նկարում են մնացած 3 սովորողները, որը և պահանջում էր գտնել խնդիրը:

Անահիտ Մելքոնյան

Առաջին քայլով կորոշենք, թե քանի հոգի է նկարել  «Ագռավն ու աղվեսը» - 22:2=11 սովորող։
«Ճպուռն ու մրջյունը» նկարել է 5 սովորող: Հաջորդ քայլով կորոշենք, թե քանի հոգի են նկարել «Մկների ժողովը»,  5 սովորող նկարել է «Ճպուռն ու մրջյունը»(11-5=6), մնացած 6 սովորողների կեսը` 6:2=3 սովորող, նկարել է «Մկների ժողովը»: Մնաց 3 սովորող, նրանք էլ նկարել են «Փեսացու մուկը»:

Մերի Գրիգորյան

Կարդացինք խնդիրը նախադասություն առ նախադասություն, հասկացանք։ Փորձեցինք հասկանալ թե՛ խնդրի պահանջը, թե՛ խնդրի պայմանը։ Անընդհատ հարցերի միջոցով սկսեցինք ավելի հասկանալ։ Ամրապնդեցինք կես հասկացությունը։ Քանի որ խնդրում ասվում էր 22-ի կեսը նկարում էր Ագռավն ու աղվեսը, ապա կբաժանենք երկուսի, այսինքն՝ կկիսենք 22:2=11։ Այսպիսով 11սովորող նկարում էր Ագռավն ու աղվեսը։ Խնդրի պայմաններից մեկն էր, որ կեսից հինգ հոգի նկարում էր ճպուռն ու մրջյունը։ Այստեղ մեզ անհրաժեշտ է հանենք Ճպուռն ու մրջյուն նկարողներին 11-5=6, իսկ մնացածի կեսը՝ Մկների ժողովը, այսինքն՝ նորից կկիսենք 6։2=3։ Քանի որ մնաց 3 հոգի՝ 6-3=3 ապա՝ իրենք էլ նկարեցին Փեսացու մուկը։

Վարսիկ Աթոյան

Պատասխան՝ 3:
2. Արփին ճաշի համար աղցան պատրաստեց: Մեկ բաժին աղցանի համար պետք է 3 լոլիկ, 2 վարունգ, 1 պղպեղ: Քանի՞ լոլիկ, վարունգ և պղպեղ օգտագործեց Արփին 8 բաժին աղցան պատրաստելու համար:
Քանի որ իմ դասարանի սովորողները չգիտեն բազմապատկման աղյուսակը, մենք որոշեցինք նկարել խնդիրը և ներկայացնել գումարման տեսքով:

3+3+3+3+3+3+3+3=24 լոլիկ
2+2+2+2+2+2+2+2=16 վարունգ
1+1+1+1+1+1+1+1=8 պղպեղ:

Ներկայացրեցի նաև այսպես, որ 3 հատ 8-ը, դա 3x8-ն է:
3x8=24 լոլիկ
2x8=16 վարունգ
1x8=8 պղպեղ
Գոհար Սմբատյան

Էկրանը կկիսեմ և Paint ծրագրով կնկարեմ 1 բաժնի համար նախատեսված բանջարեղենը, այնուհետև անմիջապես կողքին  կնկարեմ կրկին 1  բաժնի համար նախատեսված բանջարեղենը:Այդպես կնկարեմ 8 բաժին աղցանի համար նախատեսված բանջարեղենը` ընթացքում բացատրելով և ցույց տալով:Սովորողները էկրանին կհաշվեն, թե ինչպես են բաղադրիչները կրկնապատկվում, եռապատկվում և այդպես մինչև 8 բաժինը հասնելը:

Նախապես կզգուշացնեմ, որ իրենց հետ հանդիպման ընթացքում ունենան բանջարեղեն կամ այլ առարկաներ, որ  նույնը գործողությունը ինձ հետ միասին կրկնեն և ավելի լավ պատկերացնեն:

Սրբուհի Ներսիսյան
Պատասխան` 24 լոլիկ, 16 վարունգ, 8 պղպեղ:
3. Պարկում կա 8 կարմիր, 4 դեղին և 11 կանաչ գնդակ: Առանց պարկի մեջ նայելու՝ ամենաքիչը քանի՞ գնդակ պետք է այնտեղից հանել, որ հանածներից գոնե մեկը դեղին լինի:
Սկզբից կսկսենք նկարել գնդակները ըստ քանակի և ըստ գույնի։ Հետո մաս մաս վերլուծելով, կշարունակենք։ Հաստատ կարող ենք ասել, որ գոնե մի դեղին գնդակ հանել ենք այն դեպքում, երբ կհանենք բոլոր կարմիր և կանաչ գնդակները ու էլի մի գնդակ։ Կարմիր և կանաչ գնդակները հանելուղ հետո, արդեն հաջորդ գնդակը կլինի դեղին։8 + 11 + 1=20

Աշխեն Թադևոսյան

Կարելի է բացատրել երեք գույնի ցանկացած իրի միջոցով։ Եթե պարկից հանենք 1, 2, 3, 4 գնդակ, ապա դրանք բոլորն էլ կարող են դեղին չլինել։ Քանի որ ունենք 11 կանաչ և 8 կարմիր գնդակ, հետևաբար այդքան հանելու դեպքում, այսինքն՝ 19, դեռ դեղին կարող է դուրս չգալ, հետևաբար ևս մեկ գնդակ, այսինքն՝ 20 գնդակ պիտի հանենք, որ գոնե մեկը դեղին դուրս գա։
Լիլիթ Սահակյան
Ահա խնդիրը լուծելու իմ տարբերակներից մեկը՝
Խնդիրը լուծելու համար կարող ենք օգտվել Paint նկարչական ծրագրից՝ խնդիրը  ավելի պատկերավոր դարձնելու համար։ Նկարելով համապատասխան տվյալները, ցույց կտանք, թե ինչպես կարող ենք որոնելի գույնը գտնել։ Ըստ օրինակի էլ սկզբում կներկայացնենք խնդրի  քիչ թվով տարբերակը, որպեսզի հասկանալի լինի։
Առանց պարկի մեջ նայելու ամենաքիչը պետք է հանենք 20 գնդակ, որպեսզի այդ գնդակներից գոնե մեկը լինի դեղին։

Լուսինե Բարխուդարյան

Խնդիրը նախ կկարդանք, կքննարկենք: Այսպես՝ մենք պարկի մեջ լցրել ենք 8 կարմիր,  4 դեղին, 11 կանաչ գնդակ, այսինքն՝ 23 գնդակ, որից 4-ը դեղին են, ստացվեց, որ 19 գնդակների մեջ չկա դեղին գնդակ: Հետևաբար եթե ես պարկից հանեմ միայն կանաչ, կարմիր գնդակները ես կհանեմ ընդամենը 19 գնդակ, որպեսզի իմ հանած գնդակների մեջ լինի գոնե մեկ դեղին գնդակ ես պետք է մեկ գնդակ էլ հանեմ, կստացվի  20 գնդակ: Այսպիսով մենք պետք է առնվազն 20  գնդակ հանենք,  որ գոնե մեկը դեղին լինի:

Մարգարիտ Հովնանյան

Որպեսզի խնդրի լուծումը սովորողների համար պարզ լինի՝ կառաջարկեմ պարկի փոխարեն վերցնել թափանցիկ մոմլաթ: Նախ հանել 8 կարմիր և ապա 11 կանաչ գնդակները և ևս մի դեղին գնդակ: Խնդրի լուծումը սովորողների համար տեսանելի կլինի: Այնուհետև, կասեմ, որ անթափանց պարկի դեպքում, նույնպես, սա հավանական տարբերակ է: 
Այս օրինակից հետո, նմանատիպ խնդիրների լուծումը ավելի հասկանալի կդառնա:
Արդյունքում կստացվի՝ 8+11+1=19
Տաթև Միրզոյան

Պատասխան` 20:

4. Տարբեր թվանշաններով գրվող ամենափոքր քառանիշ թվի հարյուրավորների կարգում ի՞նչ թվանշան է գրված: 

Նախ վերհիշեցինք, թե ինչ է նշանակում միանիշ, երկնիշ, եռանիշ, քառանիշ թվեր, ինչ է նշանակում միավոր, տասնավոր, հարյուրավոր, հազարավոր։ Կախված թվի գրառման թվանշանների քանակից՝ թվերը կոչվում են.

միանիշ-մեկ թվանշան

երկնիշ-երկու թվանշան

եռանիշ-երեք թվանշան

քառանիշ-չորս թվանշան և այլն

Պարզեցինք, որ քառանիշ թվերն ունենում են չորս կարգ՝ հազարավորների, հարյուրավորների, տասնավորների և միավորների:
· Սովորողներն ասեցին քառանիշ թվեր

· Աղյուսակ գծեցինք

	Հազարավոր
	Հարյուրավոր
	Տասնավոր
	Միավոր

	
	
	
	


· Քննարկեցինք, թե ի՞նչ թվանշան կարող է լինել հազարավորների կարգում։ Բնականաբար տարբեր թվանշաններ հնչեցին ու սովորողները հենց իրենք բացատրեցին, ներկայացրին, թե որ թվանշանը կարող է լինել հազարավորների կարգում, որը չի կարող լինել։ Սովորողներից մեկը հենց 0 ասեց՝ պատճառաբանելով, որ եթե մեզ պետք է ամենափոքր քառանիշ թիվ, ապա 0-ն ամենահարմարն է։ Սովորողներից մեկը չհամաձայնվեց՝ բացատրելով, որ 0-ով սկսվող թիվ չկա, որ 0-ն այն դեպքում են գրում, երբ ինչ-որ բան չկա։ Մինևնույն ժամանակ առաջարկեց, որ 0 կարող է լինել հարյուրավորների կարգում։ 

· Հարյուրավորների կարգում 0 գրեցինք, հազարավորների կարգում ընտրեցինք ամենափոքր թվանշանը՝ 1-ը։

· Հատուկ ուշադրություն դարձրինք, որ քառանիշ թվի թվանշանները  չկրկնվեն, որ թվանշանները պետք է տարբեր լինեն։

· Քանի արդեն հազարավորների և հարյուրավորների կարգում ունեինք՝ 1 և 0, ու իրավունք չունեինք կրկնել 1 և 0, ապա սովորողների առաջարկով տասնավորների կարգում գրեցինք 2, իսկ միավորների կարգում՝ 3։

Հարց առաջացավ նաև, թե ինչպես պետք է համեմատենք տրված քառանիշ թվերը։ Սովորողների առաջարկով գրեցինք երկու քառանիշ թիվ՝  5216 և 3901։ Աղյուսակներ գծեցինք։ Առաջին քառանիշ թիվը գրեցինք առաջին աղյուսակում, երկրորդ քառանիշ թիվը՝ երկրորդ աղյուսակում։ 

Ըստ սովորողների, հարկավոր է նախ և առաջ ուշադրություն դարձնել հազարավորների կարգին։ Եթե երկու թվերն էլ քառանիշ են, ապա որ թվի հազարավորների կարգում ավելի մեծ թիվ է գրված, ապա այդ թիվն էլ մեծ է։ Եթե հազարավորների կարգում նույն թիվն է, ապա անցնում ենք հարյուրավորների կարգին, եթե հարյուրավորների կարգում էլ է նույնը, ապա՝ տասնավորների կարգ, այնուհետև՝ միավորների։ 
Կարինե Մամիկոնյան

Իմ սովորողները դեռ երկրորդ դասարան են, մենք չենք անցել քառանիշ թվերը։
Ես կցանկանամ ներկայացնել, թե ինչպես կծանոթացնեմ սովորողներիս քառանիշ թվերին։
Նախ կասեմ,թե որո՞նք են ամենափոքր և ամենամեծ քառանիշ թվերը։
Ամենափոքր քառանիշ թիվը 1000-ն է։Այն գտնվում է ամենամեծ եռանիշ թվից՝999֊ից հետո։
Ամենամեծ քառանիշ թիվը 9999 է։
1000-ի թվանշանների գումարը հավասար է 1-ի։ 

  1000-ի թվանշանների արտադրյալը հավասար է 0-ի
  1000-ը զույգ քառանիշ թիվ է։
Այս ամենի մասին խոսելուց հետո  քառանիշ թվերից որևէ մեկը, ենթադրենք  1234 թիվը կներկայացնենք կարգային միավորների գումարի տեսքով։ 
1000+200+30+4
Գույները կօգնեն,որպեսզի սովորողները ավելի լավ ընկալեն նոր նյութը։ Քառանիշ թվերի ուսուցման ժամանակ կկիրառենք նաև եռանիշ,երկնիշ,միանիշ թվերից ստացած գիտելիքները։Հերթով սկսում ենք խոսել այս թվի մասին։Թվարկում ենք,թե թվանշաններից յուրաքանչյուրն ինչ դեր ունեն թվի մեջ,կախված գրված դիրքից։Ձախից առաջինը ցույց է տալիս հազարյակների քանակը, երկրորդը՝ հարյուրյակների քանակը,երրորդը՝ տասնյակների քանակը,իսկ չորրորդը՝ միավորների քանակաը։
Այնուհետև սովորողների հետ կաշխատենք հետևյալ հարցերի վրա․
Քանի նիշ ունի տրված թիվը
4 նիշ, այդ պատճառով է կոչվում քառանիշ
Քանի՞ հազարյակ է պարունակում։
Պարունակում է   1 hազարյակ։

Քանի՞ հարյուրյակ է պարունակում:
Պարունակում է 2 հարյուրյակ։

Քանի՞ տասնյակ է պարունակում։
Պարունակում է 3 տասնյակ։

Քանի՞ միավոր է պարունակում։
Պարունակում է 4 միավոր։
Լուսինե Հակոբյան
Սկզբում կվերհիշենք կարգերը՝միավոր, տասնավոր, հարյուրավոր, հազարավոր, հետո կկրկնենք, թե ո՞րն է ամենափոքր և ամենամեծ միանիշ, երկնիշ, եռանիշ և քառանիշ թվերը, որից հետո  հերթով կփոխենք կարգերում նշված թվանշանները: Վերջում կանդրադառնանք պահանջին, այսինքն՝հարյուրավորների  կարգում նշված ամենափոքր թվին՝ որն էլ 0-ն է:

Արմինե Մնացականյան

Երեխաներն առայժմ ծանոթ են միանիշ և երկնիշ թվերին: Բացատրեցի, որ կան նաև եռանիշ և քառանիշ թվեր: Միասին գտանք ամենամեծ և ամենափոքր միանիշ, երկնիշ, եռանիշ և քառանիշ թվերը: Հասկացան, որ ամենամեծ եռանիշ թվից հետո գալիս է ամենափոքր քառանիշ թիվը՝ 1000: Սակայն զրոները կրկնվում են: Բացատրեցի նաև միավորների, տասնավորների, հարյուրավորների և հազարավորների կարգերը: Որոշեցինք, որ 1000 թվի միավորների և տասնավորների կարգում եղած թվանշանները պետք է փոխվեն: Խնդրի պահանջին բավարարեց 1023 թիվը: 

Իհարկե, այս թիվը գտանք 1, 0, 2, 3 թվանշանները համեմատելով: 

Խնդրի վերջում կրկին անդրադարձա կարգերին և գտանք, որ հարյուրավորների կարգում 0 թվանշանն է: 

Ծաղիկ Գասպարյան

Պատասխան` 0:
5. Մեկ մուտք ունեցող բազմահարկ շենքի յուրաքանչյուր հարկում կա չորս բնակարան: Ո՞ր հարկում է 49-րդ բնակարանը, եթե բնակարանների համարակալումը սկսվում է առաջին հարկից` 1 համարով:

Մենք որոշեցինք paint նկարչական ծրագրով նկարել բարձրահարկ շենքը, սկսեցինք առաջին հարկից, որը ուներ 4 բնակարան, սկսվում էր՝1-ին տնից և շարունակեցինք մեր շենքի բարձրության ապահովումը, յուրաքանչյուր հարկում 4 բնակարանան, 12-րդ հարկը ավարտվեց 48-րդ բնակարանով, որին հաջորդեց 13-րդ հարկը իր 49-րդ բնակարանով։
Շատ հետաքրքիր խնդիր էր, հեշտությամբ լուծեցինք, շնորհակալություն։
Ազնիվ Մանուկյան

Կարող ենք թվերը չորսական հաշվել և հասնել 48-ին` նկատի ունենալով, որ ամեն 4 թիվ մեկ հարկ է, կհասնենք 49-ին, կտեսնենք, որ 49-ը 13-րդ հարկում է: 

Տաթև Սահակյան

Իմ սովորողները խնդիրները նկարելով են լուծում։ Խնդիրը կարդալ, քննարկելուց հետո՝ կփորձենք շենքը նկարել և ամեն հարկում նշել չորս բնակարան, այնքան մինչև կհասնենք 49-րդ բնակարանին։ Հետո կհաշվենք հարկերը։ Մեկ այլ տարբերակ է չորսական հաշվով բարձրանալը մինչև 49-ը թիվը։

Լուսինե Գասպարյան
Պատասխան` 13-րդ:
6. Մտապահած թվի կրկնապատիկին գումարեցին 6 և ստացան 90: Ո՞ր թիվն էին մտապահել:

Այս խնդիրը, հեռավար ընտանեկան դպրոցում քննարկելու համար, սովորղները փորձեցին ինքնուրույն կազմել նմանատիպ արտահայտություններ։ Նրանք կազմում էին թվային արտահայտություններ, գտնում իրենց կազմած արտահայտության արժեքը, որից հետո բաղադրիչներից մեկը դարձնում էին անհայտ և սկսում լուծել։
Օրինակ՝ Հարությունյան Խորենը կազմեց հետևյալ թվային արտահայտությունը։
16+4=20, որից հետո առաջին գումարելին վերածեց անհայտ բաղադրիչի՝ ... + 4=20

Անհայտ գումարելին գտնելու համար գումարից պետք է հանել հայտնի գումարելին՝ 20-4=16:

Այսպես շարունակ կազմեցինք անհայտ բաղադրիչով թվային արտահայտություններ և սկսեցինք լեւծել։
Հաջորդ քայլը եղավ սովորողների ուշադրությունը հրավիրել խնդրի պայմաններին։ Պարզ է դառնում, որ տրված է անհայտ գումարելիով արտահայտություն։ Խնդրի մեջ կարևորվում  է այն, որ անհայտ բաղադրիչը մտապահած թվի կրկնապատիկն է։ Հետևելով անհայտ գումարելին գտնելու կանոնին կստացվի՝ 90-6=84, այսպիսով 84+6=90:

Մենք գտանք անհայտ գումարելին, իսկ խնդրի պայմանում նշվում է, որ անհայտ գումարելին մտապահած թվի կրկնապատիկն է։ Նշանակում է պետք է բաժանել 2-ի, կստացվի՝ 84:2=42:

Առաջադրվեց սովորողներին ինքնուրույն կազմել նմանատիպ խնդիրներ, առաջարկել լուծել խնդիրը ընտանիքի անդամներին։ Գտնել լուծման այլընտրանքային տարբերակ

Մոնիկա Տոնոյան

Եկեք այս խնդիրը վերջից լուծենք, հա՞ :
Վերջին գործողությունը ո՞րն է: Գումարեցին 6,  ի՞նչ թիվ կլիներ, եթե  6 չգումարեինք,  այսինքն՝ 6-ով պակաս կմնար թիվը, չէ՞: 
90-6=84:
Հիմա կրկնապատկելուն անցնենք: Կրկնապատկել  նշանակում է մի թվից երկու հատ գումարել իրար: 
Օրինակ՝ 5-ի կրկնապատիկը ո՞րը կլինի (5+5), 8-ի կրկնապատիկը ո՞ր թիվը կլինի (8+8): Ստացվում է 2 հավասար մաս՝ 5և 5, 8և8 և այլն:
Հիմա ունենք 84 թիվը, որն ինչ-որ թվի կրկնապատիկն է, այսինքն՝ ինչ որ թվիղ երկու հատ գումարել են իրար  ու ստացել են 84:
Հիմա պետք է գտնենք այն թիվը, որ կրկնապատկել ենք և ստացել 84:
Հիմա՝ 84-ը ներկայացնենք կլոր տասնյակի և միավորի տեսքով՝ 80+4: Հիմա 80-ի կեսը կպարզենք, հետո՝ 4-ի: 
Ստացվում է 80-ի կեսը 40, իսկ 4-ի կեսը՝ 2:
Ստացվեց 40+2=42: Ուրեմն` 42-ի կրկնապատիկը 84-ն է: Համոզվելու համար 2 հատ 42 գումարենք, կստանա՞նք 84: Այո:
Բոլոր թվերն ստացանք: Եկեք խնդիրը սկզբից լուծենք: Ո՞ր թվի կրկնապատիկին էին ավելացրել 6:
42, շատ լավ 42-ի կրկնապատիկն ի՞նչ ստացվեց 84, գումարեցին 6 և ի՞նչ ստացան: 90: Ահա, ուրեմն ճիշտ ենք լուծել խնդիրը: 
Դե մեկ անգամ էլ ասեք՝ որ թիվն էինք մտապահել:
Այո, 42:

Լուսինե Պետրոսյան Գ.
Առաջին քայլով 90-ից հանեցինք 6 ստացանք 84։ 84-ը վերածեցինք միավորների և տասնյակների, որի արդյունքում ունեցանք 8 տասնյակ և 4 միավոր, որոնք բաժանեցինք երկու հավասար մասի, ստացանք 4 տասնյակ և 2 միավոր։ Այդպիսով սովորողները հեշտությամբ գտան 42 թիվը։

Լիանա Ռոզիկյան

Խնդիրը կարդալուց հետո, փորձեցինք հասկանալ, թե ինչ է նշանակում կրկնապատիկ: Օնլայն բառարանի միջոցով գտանք բառի բացատրությունը՝ երկու անգամ ավելի, երկուսով բազմապատկված: Տեսանելի լինելու համար գրեցինք հետևյալ արտահայտությունը՝ 

□ x 2+6=90 
Այնուհետև սկսեցինք լուծել՝  

90-6=84 
84:2=42 
Արդյունքը  ստուգելու համար տեղադրեցինք թիվը և կրկին 

հաշվեցինք՝ 42x2+6=90:

Սաթենիկ Սիմոնյան

Պատասխան` 42:


7. Ագարակում ձմռանը նախապատրաստվելիս ձիերի համար գնեցին 76 տուկ խոտ: Տուկերը համարակալեցին. ամեն մեկի վրա փակցրեցին համապատասխան համարը: Քանի՞ անգամ օգտագործեցին 7 թվանշանը: 

Նախ կկարդանք խնդիրը, կհասկանանք պահանջը, այնուհետև սովորողներիս հետ կկրկնենք տասնյակներն ու միավորները՝  հասկանալու համար , թե 76 թվի մեջ քանի տասնյակ և միավոր կա։ 

Այսպիսով՝ կհասկանանք, որ 76-ի մեջ կա 7 տասնյակ և 6 միավոր։ Կհիշենք, որ  յուրաքանչյուր տասնյակի մեջ կա մեկ հատ 7, այսինքն՝ 7 տասնյակի մեջ կլինի 7 հատ 7 և այստեղ էլ  իրենց ուշադրությունը կկենտրոնացնեմ, որ 70-ից մինչև 76 -ը գրելու համար 7 թիվն ամեն անգամ  կրկնվում է։ Միասին հաշվելով, կհասկանանք, որ տուկերը համարակալելիս 7 թիվը  կգրեն  14 անգամ։
Քրիստինե Հովսեփյան

Խնդիրը հետաքրքիր է, քանի որ սովորողները բազմիցս ագարակում եղել են և հավեսով կլուծեն այն: Այստեղ սովորողներին կարելի է նաև ասել, որ տուկը դա խոտի կապոցն է: Այլ կերպ անվանում են նաև հակ: Խնդիրը լուծելու համար կնկատենք, որ առաջին տասնյակում կա մեկ հատ 7 թվանշան, երկրորդ տասնյակում ևս մեկ հատ՝ 17, այսպես ամեն տասնյակում մեկական միչև 67: Այսքանը լինում է 7 հատ: 70-իս սկսած 7 թվանշանը կօգտագործվի 7:

Հռիփսիմե Առաքելյան

Խնդիրը կարդալուց հետո, հարցերի միջոցով կփորձեմ պարզել, թե ինչ են հասկանում համարակալել ասելով։ Ավելի պատկերավոր լինելու համար կփորձեմ կապել իրենց շենքի, բնակարանի համարների հետ։ Պարզելուց հետո կանրադառնանք արդեն 7 թվանշանի գործածությունը։ Մինչև 76-ը հերթով կգրենք այն բոլոր թվերը, որտեղ 7 թվանշան կա, հետո կհաշվենք քանակը` 14։

Մանուշակ Աբրահամյան

Պատասխան` 14:
8. Պարտեզապուրակային աշխատանքից հետո տղաները հոգնել էին: Նրանք դպրոցի հյուրատանը երեկոյան՝ ժամը ութին, պառկեցին՝ քնելու: Տղաներից մեկը նախապես լարեց զարթուցիչը՝ հաջորդ օրը՝ առավոտյան՝ ժամը տասին արթնանալու և գործը շարունակելու համար: Քանի՞ ժամ կհասցնեն քնել տղաները, մինչև զարթուցիչն արթնացնի նրանց:
Խնդիրը ավելի պատկերավոր ցույց կտանք Paint ծրագրում  նկարելով ժամացույց:

Հետո կանցնենք մեր խնդրի լուծմանը: Paint ծրագրում ժամացույցի վրա ցույց կտանք ժամը 8-ը, քանի որ տղաները պառկել էին քնելու ժամը 8-ին: Հետո կգտնենք ժամը 10-ը, քանի որ տղաներից մեկը զարթուցիչը լարել էր ժամը 10-ին արթնանալու համար: Կհաշվենք, թե քանի ժամ կա 8-10-ի միջակայքում: Կտեսնենք, որ եթե 10-ին զարթուցիչն արթացնի տղաներին ուրեմն նրանք կհասցնեն քնել 2 ժամ: Քանի որ զարթուցիչի վրա ժամերը գրվում են 1-12ը, ուրեմն 10-ին զարթուցիչը լարելու դեպքում տղաները կհասցնեն քնել 2 ժամ:

Մարիամ Խաչատրյան
Պատասխան` 2:
9. Օգտագործելով թվաբանական գործողության նշանները՝ հինգ մեկերի միջոցով ստացեք 100: 

Տրամաբանական խնդիր է, որի շուրջ սովորողները երկար կմտածեն, մի քանիսն էլ կասեն, որ անհնար է լուծել: Սովորողներին պետք փոքրիկ օգնություն ցույց տալ, որպեսզի չհիասթափվեն և շարունակեն փնտրտուքները: Կարելի է ասել, որ միայն մեկ գործողություն պետք է կատարել: Նրանք անշուշտ կհասկանան, որ այդ գործողությունը հանումն է և պետք 111-11= 100:

Սիդոնյա Վիրաբյան

Նախ սովորողներին կառաջարկեմ կարդալ խնդիրը, հետո կսկսենք քննարկել: Յուրաքանչյուրը կասի թե ինչպե՞ս է հասկացել խնդիրը: Այնուհետև կտամ ժամանակ, որ փորձեն լուծել  /խմբերով, կամ անհատական , սովորողն ինքը կընտրի/: Ընթացքում, եթե զգամ դժվարանում են, կհուշեմ, որ պարտադիր չէ յուրաքանչյուր թվի արանքում գործողության նշանի առկայությունը: Կարծում եմ հուշումից հետո կկարողանան լուծել 111-11=100:

Ամրապնդելու համար կառաջարկեմ նմանատիպ խնդիրնոր:

Ինչպե՞ս երեք հատ 5-երի միջոցով ստանալ 4:
Վեց 9-երի միջոցով ստանալ 100:
 Հինգ հատ 5-երով ստանալ 31:
 Հինգ հատ 4-ներով ստանալ 55:

Արմինե Գյոնջյան

Առաջին հայացքից այն տպավորություն է ստեղծում, որ այդ հինգ մեկերը միմյանցից անկախ են և չեն կարող երկնիշ և եռանիշ թվերի համակարգ  կազմել։ Առաջին քայլով կփորձենք այդ եղանակով՝ մեկերի միջև թվաբանական գործողությունների նշաններ դնելով։ Այդ տարբերակով կգտնենք լուծումներ, ինչը կօգնի նաև խաղալ թվերի հետ։ Հաջորդ քայլով կկազմենք երկնիշ թվերի համակարգ, հետո՝ եռանիշ։ Քայլ առ քայլ գործողությունների տարբեր նշաններով լուծման ելքեր կփնտրենք։ Արդյունքը կլինի  այն, որ եռանիշ թվերի դեպքում կունենանք 111 և կմնան եկու 1-եր՝  երկնիշ թվերի համակարգում։ Թվաբանական գործողությունների նշանները տեղադրելով՝ կգտնենք անհրաժեշտ լուծումը՝ 111-11=100։  

Արմինե Մովսիսյան

Պատասխան` 111-11
10. 2020 տարեթվի գրության մեջ օգտագործվում է իրարից տարբեր երկու թվանշան՝ զրոն և երկուսը: Հաջորդը ո՞ր տարեթիվն է, որի գրության մեջ նորից օգտագործվում են միայն զրո և երկու թվանշանները:
Կարդալ, հասկանալ խնդիրը:
Կանդրադառնանք թիվ և թվանշան հասկացություններին:
Այնուհետև կփորձենք 2 և 0 թվանշաններով կազմել քառանիշ թվեր: 
ա/ 2000 /երբ մեկ հատ 2 է, երեք հատ 0/
բ/ 2200, 2020, 2002 /երբ երկու հատ 2 է, 2 հատ 0/
գ/ 2220, 2022, 2202, /երբ երեք հատ 2 է, մեկ հատ 0/
Ստացված քառանիշ թվերը կդասավորենք փոքրից մեծ: Այդ շարքում կգտնեմ 2020--ից հետո հանդիպող ամենամոտ տարեթիվը, որը 2022-ն է:
2000, 2002, 2020,2022, 2200, 2202, 2220:

Անահիտ Հարությունյան
Պատասխան` 2022:
